
ELA TLHOKO
· Dipotso tsotlhe di arabiwe ka Setswana.

· Araba dipotso di le PEDI fela, go tswa mo dibukeng tse o di ithutileng.

· Potso e le NNGWE ya dipotso tse dikhutswane (contextual) LE e le NNGWE ya tlhamo (essay) go tswa mo dibukeng tse di farologaneng.

· O se ka wa araba dipotso di le pedi go tswa mo bukeng e le nngwe kgotsa wa araba dipotso di le pedi tsa mofuta o le mongwe.

· O tshwanetse go araba Karolo ya B yotlhe.


KAROLO YA  A

Araba potso e le NNGWE ya dipotso tse dikhutswane (contextual) le e le NNGWE ya tlhamo (essay) mo KAROLONG YA A.

POTSO YA  1

PADI

MASAIKATEGANG A MAGODIMO – J.M.K MEKGWE.
1.1
Buisa temana e e latelang mme o itse go araba dipotso tse di latelang.


“A eta a kgoetsa ka lobelo lwa motho a iphokisa phefo.  Le fa a feta a tlhaba maremo mo marakanelong a ditsela, a letetse gore dipone di mo rebolele tsela, mogopolo o ne o sa tlhamuketse mamphemphe a, a dikgang.

A tsiboswa ke go galaotega ga nakana ya mmotorokara kwa morago.  Fa a tlhatlhosa matlho a fitlhela dipone tse ditala di sa bolo go nna di tshuba.  Kwa morago go kologane mebotokara e mebedi, mme yo o jang mediepa e le mokgoetsi wa mmotorokara o o kwa moragorago.  Ka pelo a re, batho ga ba tshwane e le ruri, e bile bosa bo ka se tsoge bo sa bo tshwana!  A o kgotla ka mabetwa –e – pelo.  Wa ragoga sekgorrwe, wa lepelela le mmilamogolo wa Bathoeng.  Yare a eta a lebile moratho o o kgabaganyang seporo sa mmakalanyane, a busa lobelo.  Ya nna gona a lemogang gore mokgoetsi yo o neng a le fa gare ga gagwe le rre wa nakana e e bojetla, o mo ja lešwe!  Go le 


banna ba babedi mo  go ona, dihutshe di elame matlho.  A  lemoga leano la bona: Go mo thiposetsa kwa tlase ga moratho!…Ba sala ba ikgomotsa ka gore ba utlwile gore mmotorokara wa gagwe o duma jang, ka jalo ba tla fitlha ba bega sengwenyana!”


1.1.1 Ke mang yo o kgoetsang ka iketlo?

1.1.2
Ke eng se se dirang gore a kgoetse ka lobelo?

1.1.3
Dipone tse di tala di kaya eng?

1.1.4
Mokgoetsi ke morwa mang?

1.1.5
Morago ga gore mokgoetsi a tsibosiwe jaana o ne a tsena ka mmila ofe?

1.1.6
Mokgoetsi o lemoga eng ka mebotorokara e e fa morago ga gagwe?

1.1.7
Bapalami ba koloi e e fa gare ke bomang?

1.1.8
Mokgoetsi o dira kwa Kuranteng efe?

1.1.9
Goreng banna bano ba rata go mo wisetsa mo morathong?

1.1.10
Tiragalo ya mebotorokara e, e dira gore mokgoetsi a fetole tiro ya gagwe.  O ntse a dira tiro efe?

1.1.11
Mokgoetsi o tlogela tiro e e mo go 1.1.10 mme o simolola efe?

1.1.12
Tlhalosa ka mela e le MEBEDI mowa le maikaelelo a a neng a tsena ka ona mo tirong e ntšhwa.

1.1.13
Go kaya eng gore ka mabetwa-e-pelo.

1.1.14
Go iphokisa phefo ke go dira eng?

Tlhopha karabo e e maleba mo dipotsong tse di latelang, mme o kwale fela A, B, C kgotsa D.

1.1.15
Lekoko la ga Rrankelenyane ke la

A. Mmatladikgang.

B. Makgwelwa.

C. Maraba.

D. Nkaikela.

1.1.16 Mmaagwe mokgoetsi yo o iketlileng ke

A. Mmadisefe.

B. Taudiarora.

C. Sehume.

D. Moithui.

1.1.17
Monna yo o kgoetsang ka iketlo o ne a nyala

A. Gloria.

B. Sedupe.

C. Mmoni.

D. Moithui.

1.1.18
Rraagwe mokgoetsi yo o bolailweng ke 

A. maphodisa.

B. ipolaile.

C. lekokoko la makgwelwa.

D.
lehuba.
(2)

(2)

(2)

(2)

(2)

(2)

(2)

(2)

(2)

(2)

(2)

(4)

(2)

(2)

(2)

(2)

(2)

1.1.19 Morwadia Khuduga ke

A. Moithui.

B. Mmoni.

C. Neo.

D. Matlakala.


(2)

[40]

KGOTSA


1.2 Kwala tlhamo e e sa feteng TSEBE LE HALOFO ka ga setlhogo se se latelang:

1.2.1
Poloto ya buka e “Masaikategang a mogodimo,” e ikaegile ka loso la ga Bra White.  A o dumalana kgotsa o ganetsana le ntlha e.
[40]

POTSO 2

DIKGANGKHUTSWE

MMUALEBE – R.M. MALOPE




2.1 Buisa temana ke eo, morago o arabe dipotso tse di e latelang:

Le fa o ka e buela lengopeng


Ka go bona dinako di tlolagantse, ka se tlhole ke tla  Mabopane, ka mpa ka menoga ka gopola GaMosetlha ka lo itse gore ‘phitlho tsa koo, ke tsa mo mosong, le gona ka ke ne ke bona sentle gore re tsile go fapaana ka ditsela.  Ke tlhotse koo ke beile seatla mo phatleng, la bo la phirima, “ka nako e, ke fa bareetsi ba sule bokidi, ba tshaba go lebana, “Ke ntse ke diilwe ke mokatakata wa ditiro tsa phitlho.  Ka go boifa seloko sa ga Montsho mo puleng, ka tshwene e a re go šwa, e re e bona pilo e sie, ka robala.”  Segataborukhwana a ntsha sekerete a leka go tsena Makeketa ganong ka sona, e le maano a go mo didimatsa.  A se leboga.  A mpa a tswelela pele, pele a lebala konotelo ya maano.  “Fa ke goroga jaana ke tsoga kwa GaMosetlha.  Rangwane Ditsela o ne a bile a rile ke tloge maabane ka a ne a fedile pelo go itse gore go rileng ka lona.  Botlhe ba ba neng ba le teng ba dumedisitse thata.  Ba nnile maswabi fa lo sa bonala, mme ke lekile go ba tlhalosetsa gore ga go ngaka, lo paletswe ka ntata ya bomadimabe jwa me – ka go tloga ke tshwarwa ke seretse sa ga Montsho…”


2.1.1 Ke mang yo o tsogileng kwa GaMosetlha?

2.1.2 Go ya ka mmui, o ne a tswa go dira eng kwa ga Mosetlha?

2.1.3 Mmui o bua le bomang?

2.1.4 Ke ka ntlha ya eng fa segataborukhwana a leka go didimatsa mmui?

2.1.5 Mogatsa mmui wa mafoko a a fa godimo ke mang?

2.1.6 Batho ba go buiwang le bona ba ne ba tshwentswe ke eng pele ga kgorogo ya mmui?

2.1.7
Mmui o ne a beetse eng seatla mo phatlheng?
(2)

(2)

(2)

(2)

(2)

(2)

(2)

2.1.8 A ke nnete gore batho ba nnile maswabi fa bareetsi ba mmui ba sa tla phitlhong?  Tshegetsa karabo ya gago?

2.1.9 Neela lebaka le le dirang gore o se dumele gore mmui o bua nnete fa a re o gopola GaMosetlha?

2.1.10 Mmui o ne a buetse kgomo lengopeng fela a bonwa ke magakabe.

Kwala mela e le  MERARO go totobatsa ntlha e e mo go 2.1.10
(2)

(2)

3x2=(6)

2.1.11 Tlhalosa dipolelo tse:

(a) Dinako di tlolagantse.

(b) Ke beile seatla mo phatlheng.

(c) Bareetsi ba sule bokidi

Araba dipotso tse di latelang ka go tlhopa karabo e e maleba mme o kwale fela A, B, C kgotsa D.
(2)

(2)

(2)



2.1.12
Mmui o ne a tswa kwa

A. GaMosetlha.

B. GaRankuwa.

C. Mabopane.

D. Gauteng.

2.1.13
Moratiwa wa ga Makeketa o ne a na le bana ba le

A. bararo.

B. bane.

C. babedi.

D. batlhano.

2.1.14
Bareetsi ba ne ba

A. paletswe ke go ya lesong.

B. tswa GaMosetlha.

C. tswa lesong la Mabopane.

D. tshaba seretse sa ga montsho.

2.1.15 Feleletsa, “le fa o ka e buela lengopeng”

A. manong a ja ka ditshika.

B. o tla e bona.

C. a na le beng.

D. magakabe a a go bona.

2.1.16
Neela tlhaloso ya seane se o se feleleditseng mo go 2.1.15
(2)

(2)

(2)

(2)

(2)

[40]

KGOTSA


2.2
Bodiba bo jeleng ngwang’a mmaago…
Go ya ka wena, a go siame kgotsa ga go a siama mo botshelong go pataganya makau jaaka Tselane a dirile?  Tshegetsa karabo ya gago ka dikao tse di tswang mo khutsweng.  Kwala tlhamo e e sa feteng TSEBE LE HALOFO ka setlhogo se se se fa godimo.
[40]

POTSO YA 3

TERAMA
DINTSHONTSHO TSA LORATO – L.D. RADITLADI

3.1
Buisa temana e mme o arabe dipotso:


A:
“A re se omane ngwana wa Bangwato,

Ke tla go ruta botshelo le metshameko,

Ke tla go ruta go ya le peo go lengwa,

Ke tla go ruta go boa mmogo le mmoko,

Go bo mosadi wa me ga ke batle a senngwa,

Ke batla a nthata ka lo logolo lorato.”

B:
O buang? Lorato!

Ke utlwa madi a me a gatsela!

Puo ya me ke yona eo, Sakoma;

Ga  ke dumele fa ke go rata.


3.1.1 Moanelwa B o bua le mang?

3.1.2 Moanelwa B ena ke mang? 

3.1.3 Ba bua ba le fa kae?

3.1.4 A mme A le B e ne e le monna le mosadi?

3.1.5 Neela lebaka le le lengwe go tshegetsa karabo e e mo go 3.1.4

3.1.6 A le B ba feletse kae, kwa bokhutlhong jwa terama?

3.1.7 A o ne a ratana le mang gape?

3.1.8 Moratiwa yo mongwe wa ga A o feletse kae?

3.1.9 Tsala ya ga A e kgolo ke mang?

3.1.10 Ke eng fa B a re ga a dumele a rata A?

3.1.11 Tlhalosa se:  “ke utlwa madi a me a gatsela!”
3.1.12 Naya dintlha di le NNE tse di supang gore loso lwa ga Ponalo lo ne lwa dubakanya matshelo a batho.

Araba dipotso tse di latelang ka go tlhopha karabo e e nepagetseng mme o kwale A, B, C kgotsa D.
(2)

(2)

(2)

(2)

(2)

(4)

(2)

(2)

(2)

(2)

(2)

4x2=(8)



3.1.13 Mmadiphefo ke morongwa wa ga

A. Poloko.

B. Tshweu.

C. Sepopeng.

D. Sakoma.

3.1.14 Mosadi wa ga Sebopeng ke

A. Mmamotia

B. Poloko.

C. Phane.



D.
Pelaelo.


3.1.15
Sakoma ke ngwana wa

A. Bakwena.

B. Batlhaping.

C. Bafaladi.

D. Bangwato.

3.1.16
Mongwe wa batho ba ba latelang yo o boleletseng Sakoma gore basetsana ba motse ga mmogo le Mmamotia ba a mo rata ke?

A. Poloko

B. Peloyame

C. MmaSakoma

D. Mmadiphefo
4x2=(8)

[40]

KGOTSA


3.2
Re na  le mefuta e e farologaneng ya baanelwa Sekaseka Sakoma le Mmamotia jaaka baanelwa ba bagolo ba terama e.  Tlhamo e nne boleele ba TSEBE LE HALOFO.
[40]

POTSO YA 4

MABOKO
4.1
Buisa leboko le, mme o arabe dipotso tse di latelang.
SELELO SA MMOKI – M.C.D. MOGOTSI


Magosi le magosana ke a a direla,

Tota le fa go thata, re ntse re le teng;

Go iwa kwa, re fa morago.

Boikhutso mo go rona bonnye.

Ntšwa le yone e a tle e ngale;

E re e ntse e ikobetse mong wa yone,

O bone e tloga e tlhanama, e mmontsha meno,

Mme go twe mokotu o na le maikutlo a bophologolo
5




Re na le matlho, re a bona;

Fela re timilwe molomo wa go ipuelela.

Ntšwa ka ditsebe re kgona go utlwa.

Masika a etsho re bona a nyelela;

Mosimane le ka kgole moruleng, a ntse a a tlhagola,

Mme a gatlampololwa fela molato a sa o bontshwa,

Go tlhokofale moganetsi, ka re le bomaoto mane.

Ga go kwa re ka latofatsang kgobelelo e, gona;

Ga go go tshelela magosi molato o eme,

Maina o tla reetsa a o sa a rateng;

Ba go bitsa ka maina fela a se na palo: 

Molatlhwa-le-bowa o ingate mogatla,

Tsotlhe tse di dirwa go bo ke le phologolo.

Molao le fa o leka go ntlamela, nna tota ga ke itumele,

Mme ga ke direlwe sepe se se molemo.
10

15

20


4.1.1 Nopola mela e le MERARO e e bontshang dingongorego tsa ntšwa mo lebokong mme o tlhalose mela eo.

4.1.2 Tlhalosa dipolelwana tse:

(a) e tloga e tlhanama

(b) e mmontsha meno

(c) go tshelela magosi molato o eme

(d) go ntlamela

4.1.3 Kwala morumo wa temana ya ntlha.

4.1.4 Leboko le, le supa maikutlo afe a ntšwa?
4.1.5 Ntšwa e tlhalosa ditiro dife tse PEDI tse e di dirang?
4.1.6 Kwala maina a MABEDI  a ntšwa e bitswang ka one. 
4.1.7 Naya diponagalo tsa poko tse di bonwang mo motlhaleng wa 16 le 17.
4.1.8 Kwala morumo wa temana ya boraro.
4.1.9 Leboko le ke la mofuta ofe?  Ke la magareng, la bogologolo kgotsa la segompieno?
4.1.10 Neela dintlha di le PEDI tsa poko ya segompieno
4.1.11 Ke sekapuo sefe se mokwadi a se dirisitseng go bua ka botshelo ba ntšwa?
4.1.12 Sekapuo se o se kwadileng mogo 4.1.11 se kaya eng?
4.1.13 Kwala morumo wa temana ya bobedi.

3x2=(6)

4x2=(8)

(2)

(2)

2x2=(4)

2x2=(4)

(2)

(2)

(2)

(2)

(2)

(2)

(2)

[40]

KGOTSA


4.2
Buisa leboko le le latelang mme o kwale tlhamo e e sa feteng TSEBE LE HALOFO ka dipotso tse di ka fa tlase ga lona.


Se re o bona borramosimane wa gakgamala,

Mme wa itlhoma o se na thari.

Borramosimane ke bao,

Ba amogele ka tse pedi diatla;

Lemoga, yo o latlhang o a itatlhela.
5


Borramosimane re lebile lapeng leno,

Mme ra kgatlhwa ke botho jwa ga Motsei,

Boitshoko ra fetsa a na nabo.

Kana kgomo go tsewa e e bokgwabo,

Mosadi tshwene o jewa mabogo.

Motsei ga se kgagapa;

Motse o tsile go o aga,

Le mmamosimane o tsile go utlwana nae.

Makwadikwadi o ne ga ba na go a atamela;

Dipholo tse nne le tsone di a itse.

Nnyaa, bomalome ga ba lere serukhutlhi;

A goroga, bomme ba rutlarutlile dirite,

Ka peo ba mo gasa, ba latetse setso,
10

15




Go mo lemosa fa le ene a tshwanetse go dira;

A tle a se re tlhabise ditlhong ka moso.

Motho ke noga, o tsamaya ka mpa.

Ngwana a lela, ba mo mo naya,

A nna fatshe go mo gomotsa, lefeelo ba le tsisa,

Ka dingwao, a amogela tsotlhe ka lorato.

Ammaarure ngwetsi e, kgagapa ya dingalo!

Ngwana yo o sa utlweng molao wa batsadi

O utlwa wa manong –

Maina a motho a mane:

Kgomo le kgomo di tlhaolwa ka letsopa;

Mme mosadi ke poo, o a bewa.
20

25

30


4.2.1 Bapisa ngwetsi ya maloba le ya segompieno o itshetlegile ka mabaka le dintlha tse di tswang mo lebokong.

Go ya ka wena ngwetsi e e botoka ke efe?

4.2.2 Sekaseka bokao le dikapuo tse mokwadi a di dirisitseng mo lebokong le.

4.2.3 O ithutile eng ka leboko le.


(18)

(6)

[40]

POTSO YA 5

DITLHANGWA TSA MOLOMO

NTLHABELE DINAANE – Z.S. DIPALE 

5.1
Buisa ditemana tsa naane e, mme morago o arabe dipotso tse di latelang:


Se se jeleng mme

Ga twe e rile, e le monna le mosadi, ba ne ba na le ngwana.  Mosadi yo o ne a rata nama thata.  Ka letsatsi le lengwe monna a sa bolo go taboga le naga a batlela mosadi nama, mme a bile a itlhobogile, a sa 


itse gore o ya go bona kae nama, a rakana le tau mme a e bolaya. A tsaya sebete sa yona, a ya gae.

Fa a tsena kwa gae a gadika sebete sele mme a se naya mogatse, mme ena a ja.  Fa a sena go ja sebete, a utlwa a phaphalala magalapa ka ntlha ya lenyora.  A fologela kwa molapong go nwa, mme a feta a nwa metsi otlhe a a neng a le mo molapong.  Ka ntlha ya bokete jwa metsi, a palelwa ke go ya kwa gae, mme a rapama gaufi le noka.

Fa diphologolo di tla, tsa fitlhela go se na metsi.  Tsa botsana tsa re:  “Metsi a ile kae?”

Mosadi a re:

“Metsi a nolwe ke nna Sempe…tšhibidu,

Metsi a nolwe ke nna Sempe…tšhibidu

Ke rile  ke re ke a ema, sa ntsikitlela,

Sa ntsikitlelela nageng,

Metsi a nolwe ke nna Sempe…tšhibidu!”


5.1.1
Go ya ka diteng tsa naane e, ke eng se se jeleng mmaago ngwana yo?
(2)

5.1.2 Kwala mosola wa dipina mo dinaaneng.

5.1.3 Tshegetsa karabo ya gago e e mo go 5.1.2 ka go bolela botlhokwa ba pina ya mosadi.

5.1.4 Go tlile jang gore molapo o boele o tlale metsi?

5.1.5 Sempe ke eng?

5.1.6 Tlhalosa lereo le tlhatlagano.

5.1.7 Kwalolola mela e le MEBEDI e e bontshang tlhatlagano go tswa mo naaneng e.

5.1.8 Mosadi yo o ne a na le bana ba le ba kae?

5.1.9 Neela ka tiro e tona e ngwana wa mosadi yo, a e dirileng.

5.1.10 Diphologolo di gakgamaditswe ke eng?

5.1.11 Fa o tsaya go nwa metsi otlhe jaaka puo ya botshwantshi, a ba santse ba le teng batho ba go nwa metsi otlhe?  Tshegetsa karabo ya gago.

5.1.12 Neela dintlha di le TLHANO tse o di ithutileng ka naane e .

5.1.13 Tlhalosa lereo le neeletsano.

5.1.14 Neela sekao sa neeletsano mo naaneng e.

5.1.15 Tlhalosa leele le:

(a) Go mela maoto 

5.1.16 Tlhalosa seane se:

(a)
Moeng o dinaka di maripa.
(2)

(2)

(2)

(2)

(2)

(2)

(2)

(2)

(2)

(2)

(10)

(2)

(2)

(2)

(2)

[40]

KGOTSA


5.2
Araba dipotso tse di latelang tse di mabapi le naane ya Mosetsana yo montlentle.

5.2.1 A batsadi ba mosetsana ba tshwanetse go agela banna mabota fa ba kopa go nyala barwadi ba bone?  O lebile naane e, sekaseka potso e, mme o tshegetse karabo ya gago ka mabaka a a utlwisisegang.


(30)

5.2.2 A go na le se o se ithutileng ka naane e.  Neela dintlha di le tlhano

PALOGOTLHE YA KAROLO YA A:
(10)

[40]

2x40=[80]

KAROLO YA B

O tshwanetse go araba Karolo ya B yotlhe.
POTSO YA 6

TEKATLHALOGANYO

Buisa temana ke eo mme o itse go araba dipotso:


“Re tlhakatlhakanya ditumelo: sekeresete le setso.  Ka segarona – Setswana – re bitiela motho.  Le fa a sule, e sa ntse e le motho.  Ka sekeresete ga go a nna jalo.  Bakeresete ba bitiela setopo, e seng motho.  Ena ga a yo; go setse seaparo sa gagwe fela.  Ke ka ntlha eo rona re sisimogang moswi go gaisa makgoa”.  O leka go tlhalosa monna yo.  Gompieno o bone lebaka, sebaka le lobaka lwa go akanya ka tolamo le go abela bagaabo botlhale jwa gagwe.  Gale o tshwenngwa ke tshemotshemo ya” morekom”.  Leleme le lona le a gana gonne ga le a tlwaela go tlhalosa mofufutso o o ntseng jaana wa boboko.”  (Malope: 1992:44).  

Batho ka jeno ba sisimoga motho fa a tshwerwe ke bolwetse ba Aids.


Le fa a ntse a phela o kaiwa a sule.  Fa motho a bolailwe ke bolwetse jo, go nna le dipuopuo.  Fa batho botlhe ba ne ba latela, sekeresete le setso ba ka bo ba sa tsenwe ke bolwetse bo bo tshabegang bo.


6.1 Ga twe go tlhakatlhakanngwa eng mo temaneng e e fa godimo?

6.2 Leina, ditumelo le bopilwe go tswa mo karolopuong efe?

6.3 Motho o tsewa jang go ya ka sekeresete fa a setse a sule?

6.4 Ntsha leamanyi mo temaneng ya bofelo.

6.5 Ke bolwetse bofe jo batho ba bo sisimogang?

6.6 Bolwetse ba Aids bo tsena jang mo bathong?  Neela dintlha di le TLHANO.

6.7 Bolwetse ba Aids bo fodisiwa ke eng?

6.8 Neela dintlha di le NNE tse di ka go lemosang gore bolwetse ba Aids bo setse bo etegetse mo mothong.

6.9 Tlhalosa lefoko le: setopo
6.10 Mafoko a a latelang a wela mo dikarolopuong dife?

6.10.1 Ena

6.10.2 Segarona

6.11 Bopa seane ka lefoko setopo
6.12 Neela tlhaloso ya seane se o se bopileng fa godimo.

PALOGOTLHE YA KAROLO YA B:
PALOGOTLHE:
(2)

(2)

(2)

(2)

(2)

(10)

(2)

2x4=(8)

(2)

(2)

(2)

(2)

(2)

[40]

[40]

P.T.O.


